Ons pad van transformasie

Die pad met Covid-19, die
akademie en studente

Die Covid-19-pandemie het ongelykhede in studente se
toegang tot tegnologie blootgelé. In reaksie hierop het ons
ons interne platforms aangepas en verfyn om die aanlyn
omgewing meer toeganklik vir ons studente te maak.

Die opheffing van die ramptoestand en Covid-19-
inperkings het verligting gebring toe studente na die
kampus teruggekeer het en weer toegang tot ons
biblioteke, laboratoriums en leersentrums verkry het.

Monitering van transformasie

Ons word al hoe beter om die vordering van transformasie
regoor die NWU te moniteer deur hulpmiddels soos die
transformasie-paneelbord-oorsig te gebruik.

Verslaggewing oor transformasie word al hoe meer
omvattend en koherent.

Toesighouding oor
transformasie

Drie subkomitees van die Raad hou ons op koers

met ons transformasieteikens: die Transformasie-
oorsigkomitee, die Komitee vir Mense en Kultuur en
Indiensnemingsgelykheid en die Studentetoesigkomitee.

Ons het ook twee transformasie-adviesliggame. Dit

is die Institusionele Forum, 'n statutére komitee, en

die Studentediversiteits- en Transformasiekomitee
(SDTK). Die SDTK is in 2022 gestig om die
Universiteitsbestuurskomitee te adviseer oor hoe om'n
verenigde, diverse en geintegreerde studentekultuur en
-bevolking te bewerkstellig.

Ons het die kritieke rol van studenteleiers in die dryf van
volhoubare transformasie op voetsoolvlak in 2022 versterk
toe studentetransformasieportefeuljes begin funksioneer
het.

Ons het’n werkswinkel, “Understanding African Traditional
Beliefs”, aangebied om die NWU-bevolking bewus te
maak van hierdie oortuigings.

Waardetoevoeging

Meertaligheid is deel van ons transformasieprogram. In
2022 het ons die interaktiewe NWU Language Portrait-
toepassing bekendgestel, wat 'n kritieke instaatsteller sal
wees om die veeltalige dimensie van ons NWU-taalbeleid
in die studentegemeenskap te verwesenlik.

Studentelewe het met Mense en Kultuur saamgewerk

om die NWU-waardes te implementeer deur veldtogte en
programme soos die NWU Management Cook-off en die
NWU Purple Race.

Senior bestuur het in 2022 aan verskeie
sektorale transformasie-inisiatiewe deelgeneem.

Die uitvoerende direkteur vir studentelewe en

toegewese funksie: transformasie, dr Sibusiso

Chalufu, is 'n lid van Universiteite Suid-Afrika

(USAf) se Transformasiestrategiegroep, die
Transformasiebestuurdersforum en die Adviesraad van die
USAf-projek oor studentgesentreerde hoér onderwys.

Strewe na en instaatstelling
van gelykheid

Die Indiensnemingsgelykheidsplan vir 2021 tot 2023 rig
ons Indiensnemingsgelykheidsbeleid, wat handel oor

die skep van gelyke geleenthede vir werknemers, die
aanspreek van hindernisse tot toegang en billikheid en die
versnelling van die pas van transformasie.

Volgens die Indiensnemingsgelykheidsplan moet swart
mense minstens 70% van aanstellings uitmaak (en mense
met gestremdhede 2%).

Alle individuele prestasie-ooreenkomste vir lynbestuurders
inkorporeer sleutelprestasie-areas (SPA’s) vir die bestuur
van indiensnemingsgelykheid en diversiteit en die
bevordering van die voorkeur-NWU-kultuur. 'n SPA vir etiek
is bygevoeg by die prestasieooreenkomste van senior
bestuurders.

'n Nuwe vereiste is dat die aanstellings van mense uit
nie-aangewese groepe deur die visekanselier goedgekeur
moet word.

Akademiese transformasie

Die NWU volg strategieé om die kurrikulum te
transformeer en die studente-ervaring te belyn. Dit

is in ooreenstemming met Strategiese Doelwit 1, wat
sistematiese kurrikulumtransformasie en vernuwing vereis
om gegradueerdes toe te rus vir die wéreld van werk en
om die kurrikulum te dekoloniseer en te Afrikaniseer.

Ons strategieé sluit in om studente 'n diepgaande
oriéntering met betrekking tot hul studierigtings en’n
breér begrip van eietydse samelewingsuitdagings te

gee. Geleenthede vir werksgeintegreerde leer (WGL) en
diensleer (DL) bevorder n sorgsaamheidsetiek en sosiale
verantwoordelikheid.

Alle NWU-kurrikulums verskaf n oriéntasie tot verskeie
denkparadigmas en verklarende stelsels, met inbegrip
van, waar toepaslik, inheemse kennisstelsels.

Ons programme ondersteun die leerbehoeftes van'n
diverse studentekorps, en ons betrek studente by 'n
verskeidenheid individuele en samewerkende leer-
en assesseringsaktiwiteite, sodat hulle toenemend
verantwoordelikheid kan aanvaar vir hul eie leer.

In Junie 2022 het die Raad 'n gewysigde weergawe van
die NWU se Taalbeleid goedgekeur, wat meertaligheid in
die NWU se tale van keuse verdiep. Die Taaldirektoraat
het materiaal vertaal en aanlyn en persoonlike tolking van
kontaksessies aangebied.

Ons het drie bewusmakingsweke oor aspekte van
transformasie gehou.

Geslagsbewustheidsweek is van 8 tot 12 Augustus 2022
aangebied, met die tema “Geslag soos uitgedruk deur
die kunste”. Personeel en studente is aangemoedig om
musiek, die visuele kunste, letterkunde, argitektuur en
filosofie te gebruik om bemoeienis te maak met geslag in
hul eie velde.

Die Week vir Konfrontering van Ras 2022 het tussen 11 en
14 April plaasgevind. Die geleentheid het’n kunsuitstalling
op al drie kampusse, optredes deur die bekroonde
kunstenaar Oupa Sibeko en 12 formele rondetafelsessies
ingesluit.

Taalbewustheidsweek is deur die lens van die NWU se
Meertalige Taalbeleid beskou en benader. Aktiwiteite is
op al drie kampusse aangebied, insluitende toneelstukke,
taalportrette, aanlyn taalklasse, fliekaande en
voedselfeeste.

Transformasie van die
verkrygingsruimte

Ons het die volgende stappe gedoen om verkryging te
transformeer deur plaaslike klein, medium en mikro-
ondernemings (KMMOQO’s) by die verkryging van die NWU
te betrek:

» Die Raad het die gewysigde
Voorkeurverkrygingstrategie tydens sy November
2022-vergadering goedgekeur.

» Ons het die teiken bereik wat die Raad gestel het
vir die verkryging van 50% van alle besteding van
verskaffers met swart eienaarskap van 51% of meer.

» Voorsiening is gemaak vir kontrakteurs by groot
konstruksieprojekte om gemeenskapskakelbeamptes
aan te stel om met gemeenskappe te skakel
oor die aanstelling van plaaslike KMMO'’s as
subkontrakteurs en die gebruik van plaaslike arbeid
op konstruksieprojekte.

RAADSVERKLARING
‘ ‘ OOR TRANSFORMASIE

N

“Die NWU glo dat waardetoevoegende
transformasie diep ingebed moet wees in
al ons aktiwiteite — van die transformasie
van die kurrikulum af tot by die
transformasie van die institusionele kultuur.
Daar word van alle lede verwag om die
universiteit se transformasiedoelwitte

te bevorder en om voorstanders van
transformasie-inisiatiewe te wees. Ons is
verbind tot betekenisvolle veranderings
wat ‘n positiewe impak op ons personeel
en studente se lewens sal hé.”

Goedkeuring vir die verklaring van die
NWU-Raad verkry op 22 Junie 2023.

(—:) Terug na Engels

TRANSFORMASIE >

» Ons het tendervereistes geimplementeer vir 'n deel
van konstruksieprojekte/dienskontrakte wat aan
plaaslike kontrakteurs gesubkontrakteer moet word.

» ’'n Databasis vir KMMO-registrasie is ontwikkel
en aan kontrakteurs beskikbaar gestel vir die
subkontrakteringsreélings waarna hierbo verwys word
en vir kwotasies vir geringe werke.

» Ons het die stigting van gemeenskapsprojekkomitees
in Mahikeng, Potchefstroom en Vanderbijlpark
gefasiliteer om te skakel tussen
infrastruktuurprojekte/dienskontrakte en die plaaslike
gemeenskapsbelanghebbers (gebaseer op riglyne
van die Ontwikkelingsraad vir die Boubedryf).

» ’'n Personeellid in Fasiliteite is formeel afgevaardig om
as plaaslike deelnamebeampte op te tree.

» Ons het'n taakspan saamgestel met
verteenwoordigers van Fasiliteite,
Finansies, Gemeenskapsbetrokkenheid,
Belanghebberverhoudinge en die visekanselier se
kantoor om die raamwerk vir plaaslike deelname en
gemeenskapsbetrokkenheid te implementeer.

» Die drempel vir geslote tenders is verhoog vanaf
R750 000 na R1,5 miljoen om plaaslike KMMO'’s te
teiken.

Die pad vorentoe

In Junie 2022 het die Transformasie-oorsigkomitee die
uitvoerende direkteur vir studentelewe en toegewese
funksie: transformasie opdrag gegee om in samewerking
met die uitvoerende direkteur vir mense en kultuur’n
plan saam te stel om die transformasiereis by die NWU
vorentoe te neem.

Die projek is voorgestel met die wete en erkenning dat ons
in sommige gebiede redelik goed vaar met transformasie,
terwyl vordering op ander gebiede of stadig is 6f nie
bestaan nie. Die beginpunt was om die reis tot dusver te
karteer, die huidige stand van sake en mylpale wat bereik
is uit te lig en te kyk hoe die transformasiereis na die
volgende vlak geneem kan word.

Die Raad het die Pad van Transformasie-verslag in
November 2022 goedgekeur.

MNR BERT SORGDRAGER

